
گرفتی بۆسنا ئابووری نییە، بەڵكو بۆ ئاسەوارەكانی شەڕو 
دەسەڵاتی سیاسی دەگەڕێتەوە

بۆسنەو ئەزموونی هەڵسانەوەی دوای جەنگ 

گەیشتن بەخاڵی سەقامگیری ئابووری و سڕینەوەی ئاسەوارەكانی 
جەنك لە كوردس������تاندا كارێكی ئاس������ان نییەو، پێویستی بە هەوڵ و 
كۆششی كەسانێك هەیە، كە دڵسۆزی و شارەزاییان تێدا بێت،  خاڵی 
س������ەرەتاش لەزۆر بواردا دەس������ت پێ دەكات بەتایبەتی لە بوارەكانی 
پەروەردەو هۆشیاری و بنیاتنانەوەی ژێرحانی ئابووری، بۆ ئەنجامدانی 
ئ������ەم ئامانجەش ناكرێت تەنها پش������ت بە یەك فاكت������ەری ئابووری 
ببەستین، پێویستە لەڕێگای پلانێكی س������تراتیژی سەرتاسەرییەوە 
كۆمەڵگا بگوازینەوە بۆ كۆمەڵگایەكی بەرهەمهێنەر، ئابوورییەكی 
بەهێز بەب������ێ بوونی ژێرخانێكی پت������ەوو كەرتێكی خزمەتگوزاریی 
پێش������كەوتوو بونیات نانرێت، بۆ ئەوەی بكەینە ئەم ئاس������تەو كەرتی 
خزمەتگوزاریش لەو تەنگژەو بێس������ەروبەرییە دەربازبێت، پێویس������تە 
یاس������او تەش������ریعاتە ئابوورییەكان لە هەرێمی كوردستان دەسكاری 
بكرێت بەشێوەیەك لەگەڵ قۆناغەكەی ئەمڕۆدا بگونجێت، هاوكات 
دووخاڵی گرنگ هەیە مەرجە دەس������ەڵاتدارانی هەرێم پابەندی بن، 
ئەویش پەرەپێدان و گەش������ەپێدانی هەرێمەكەیە لەگەڵ پاراس������تنی 

سەقامگیری سیاسی و ئەمنی لەكوردستان دا . 
 ئەزموون������ی گەلان دەریانخس������تووە بەبێ یارمەت������ی دەرەكی و 
ه������اوكاری ماددی ناكرێت بتوانین رووب������ەرووی ئەو هەموو گرفتە 
ئابوورییە ببینەوە، زۆرجار دەزگا نێودەوڵەتییەكان دەتوانن لەڕێگای 
یارمەتی دارایی مەرجدارەوە كە كۆمەڵێك رێنمایی و راس������پاردەی 
ل������ە خۆدەگرێت وابكەن ل������ە بەكارهێنانی دادوەرانەو زانس������تییانەی 
ئەو یارمەتیی مالییانە س������ەركەوتوو بین، كە پێشكەش بە وڵاتان و 
حكومەتەكان دەكرێت، یاخود پێشكەشكردنی پێشنیارو رێ و شوێنی 
زانس������تییانەی ئابووری یارمەتی خێرا بەرەو پێش������چوونی ئابووری 

دەدات .
لەپاڵ ریفۆرمی ئاب������ووری دا رووبەرووبونەوەی دیاردە ئابوورییە 
نێگەتیفەكانی وەكو گەندەڵی و نزمی ئاستی هۆشیاری و بێكاری و 
هەژاری و چەندین گرفت و كێشەی تری ئەم كۆمەڵگایە كارێكی 
زەروورە، بەتایبەتی دیاردەی گەندەڵی و تەشەنەكردنی ساختەكاری 
و ناش������ەفافییەتی ئابووری، چونكە بنبڕكردنی گەندەڵی مەرجی 
سەرەكییە بۆ س������ەركەوتنی ریفۆرمی ئابووریی، ئێمە لە كوردستان 
ناتوانی������ن ببینە خاوەنی ئابوورییەكی بەهێ������ز تاوەكو بەرنامەیەك بۆ 
چۆنیەتی رووبەرووبونەوەی گەندەڵی دانەنێین، نەك تەنیا لە كەرتی 
گشتی بەڵكو لە كەرتی تایبەتیش، ئابووری و یاسا كۆمەڵگایەكی 
دیموكراتی دروس������ت دەكات، بەب������ێ بوونی یەكێكی������ان ناتوانرێت 
كۆمەڵگایەكی پێش������كەوتوو بنیات بنرێت ل������ە ژمارەكانی رابردوودا 

زۆر لە ش������ارەزایانی ئابووری تەئكیدیان لە دوو بوار كردەوە، ئەویش 
رووبەرووبون������ەوەی گەندەڵی و ئەنجامدانی ریفۆرمی ئابووری بوو، 
دۆزینەوەی میكانیزمێك بۆ چارەسەركردنی گەندەڵی و داڕشتنەوەی 
سیستەمێكی پێش������كەوتوو هۆكارێكی س������ەرەكییە بۆ بەهێزبوونی 
ئابووری، لەم پێن������اوەش دا ئەزموونی زۆر نەتەوەو حكومەتەكانمان 
خستەڕوو، ئاماژەش������مان بە حكومەتە بەهێزو گەندەڵەكان كرد،  بۆ 
نمونە حكوومەتی ئەندەنۆسی هیچ هەڵوێستێكی نەبوو بۆنەهێشتنی 
گەندەڵی، ئەو بەرپرسانەی كە هەوڵیان دەدا رووبەرووی ئەم دیاریدەیە 
ببن������ەوە لە پۆس������تەكانیان دووردەخرانەوە، ب������ە پێچەوانەی مالیزیاو 

كۆریای باشورو چەندیت وڵاتی پێشكەوتووی تر ..
بوونی كەسایەتی ئیداری دوور لە كاروباری بازرگانی و كاروباری 
بازاڕ هۆكارێكی س������ەرەكییە بۆ هاتنەپێشەوەی كەسایەتی نوێی بە 
تووانا لە بەڕێوەبردنی كاروباری وڵاتدا كە دوور بوون لە سەرچاوەی 
گەندەڵی، ئێمە لە كوردس������تان ناتوانی������ن ببینەخاوەنی ئابوورییەكی 
بەهێز تاوەك������و بەرنامەیەك بۆ چۆنیەتی رووبەرووبونەوەی گەندەڵی 
دانەنێین، نەك تەنیا لە كەرتی حكومی بەڵكو لە كەرتی تایبەتیش، 
فەرامۆش������كردنی ئەمبوارە زیان بە ئابووری و بواری كۆمەڵایەتی 
دەگەیەنێت، ئابووری و یاس������ا كۆمەڵگایەكی دیموكراتی دروس������ت 
دەكات، بەبێ بوونی یەكێكیان ناتوانرێت كۆمەڵگایەكی پێشكەوتوو 
بنی������ات بنرێت، ش������ێڵ فۆرس خاوەن������ی بڕوانامەی ماس������تەر لە 
پەروەردەو زانس������ت پێی وابوو :بەبێ پێشخس������تنی بواری پەروەردەو 
هۆش������یاربوونی ئەفرادەكان ناكرێت ببین������ە خاوەنی كۆمەڵگایەكی 
مۆدێرن، دەوڵەمەندبوونی تاكەكان لە بواری س������ەرمایەی مەعریفی 
بە یەكێك ل������ەو بوارە گرنگانە دادەنرێت، كە پێش������تر جێی بایەخی 
س������ەرجەم ئەو وڵاتانە ب������ووە، كە چوونەتە قۆناغی گەش������ەكردنی 
ئابوورییەوە، لە تەوەری ئەمجارەی )گوڵان(دا تیشك دەخەینە سەر 
بونیادنانی ئابووری دوای شەڕو چۆنیەتی سڕینەوەی ئاسەوارەكانی 
جەن������گ، بە تایبەتی پاراس������تنی هەرێمەك������ەو پەرەپێدانی بواری 
یاس������ایی و دادگاو ڕووبەڕووبوونەوەی دیاردەی گەندەڵی كە بووەتە 
پەتایەك و دووچاری س������ەرجەم وڵاتانی جیهان بۆتەوە لە پێناوەشدا 
تێروانینەكانی هەردوو بەڕێز عەدنان ش������یهۆفیج بەرەگەز بۆسنەیی 
و سەلاح خدر كۆنسۆڵی فەخری شانشینی هۆڵەندا لە كوردستانی 
عێراق دەخەینەڕوو، شیهۆفیج ئاماژەی بە ئەزموونی هەڵسانەوەی 
ئابووری بۆس������نا كرد و، لە روانگەی ئەزموونی بۆسناو تێگەیشتن 
لە واقیعی ئابووری كوردستان و عێراق پێی وایە فیدرالییەت لەسەر 

بنەمای سەربەخۆیی كارگێڕی كارێكی باشە..

كاركردن بۆ 
پێكەوە ژیانی ئابوورییانەی 

نەتەوەكانی بۆسنە بە 
سڕینەوەی ئاسەوارەكانی 

جەنگ دەبێت

ئابووری و یاسا كۆمەڵگایەكی 
دیموكراتی دروست دەكات، 

بەبێ بوونی یەكێكیان 
ناتوانرێت كۆمەڵگایەكی 
پێشكەوتوو بنیات بنرێت

كاركردن لە نێوان سێ 
نەتەوە كارێكی ئاسان 
نییە، بە تایبەتی كە 
نامتمانەیی لە ئاكامی 
شەڕەماڵوێرانەكاندا 
كەوتبێتەوە

عەدنان شیهۆفیج بــۆ گـــوڵان: 

بۆسنە رووبەرووی گرفتی ئەتنی بۆتەوە

عەدنان ش������یهۆفیج بەرەگەز بۆس������نەیی بۆ ماوەی 10 ساڵ لەگەڵ 
UNDP كاریكردووە، ئێستا لەبواری وزەدا وەكو شارەزایەك كاردەكات، 
لە 30 ساڵی رابردوودا لە وڵاتانی ئەفریقاو مالیزیا و تایلەندو نێجیریاو 
لیبیا وەكو ش������ارەزایەك كاریكردووە و ئەندام������ە لە یەكێتی ئەندازیارانی 

بۆسنا.
لە دیمانەیەكی فایلی ئابووری دا شیهۆفیج ئاماژەی بەوەكرد بۆسنە 
س������ێ نەتەوەی بۆس������نەیی و كرواتی و س������ربی لە خۆگرتووە، كاركردن 
لە نێوان س������ێ نەتەوە كارێكی ئاس������ان نییە، بە تایبەتی كە نامتمانەیی 
لە ئاكامی ش������ەڕەماڵوێرانەكاندا كەوتبێتەوە، زۆر جار كێشەی سیاسی 
و بەرژەوەن������دی شەخس������ی و ئاڵۆزبوونی گرفتە ئیتەن������ی و ئاینییەكان 
هۆكارێكە بۆ تێكچوونی بەرنامەوكاری ئابووری و دیموكراتی لە نێوان 
نەتەوەكانی وڵاتێكدا، شیهۆفیج لە روانگەی ئەزموونی بۆسناو تێگەیشتن 
لە واقیعی ئابووری كوردس������تان و عێراق پێی وایە فیدرالییەت لەس������ەر 
بنەمای س������ەربەخۆیی كارگێڕی كارێكی باش������ە بەڵام لە چوارچێوەی 

وڵاتێكی یەگكرتوو گەر بێت و ئەو وڵاتە دەوڵەمەند بێت .
 لێرەدا پوختەی بۆچونەكانی بڵاودەكەینەوە ..

كوردەكان و بۆسنەییەكان 
لەزۆر بواردا نزیكن لە 
یەكتر و، كێشە ئابووری 
و ئاینی و ئەتەنییەكانی 
نێوان گەلانی بۆسنەش لە 
كێشەكانی ناوخۆی گەلانی 
عێراقەوە نزیكە

عەدنان ش������یهۆفیج : نەبوون������ی وزە یاخود بەرهەم نەهێنانی وزە لە 
كوردس������تان دا گرفتێكی سەرەكی بەردەم پەرەپێدانی ئابوورییە، دواتر 
گرفتەكانی نەبوونی كەرتێكی چالاكی ئابووری دێت، كە پێویس������تی 
بە كۆمەڵگایەكی بەرهەمهێن هەیە، ئەمبوارانە پێویستی بەهەنگاوی 
بووێرانە هەیە، ئەوەی ئەمڕۆ لە كوردستان لە بوارەكانی گەورەبوونی 
ش������ارەكان و زیادبوون������ی س������ۆبەرماركێتەكان روودەدات گرنكیدانە بە 
كەرت������ی بازرگانی، بۆ هاوس������ەنگی راگرتنی كەرت������ی بازرگانیش 
پێویستیمان بە گەشەكردنی پیشەسازی هەیە، چونكە بەبێ بەرهەم و 
پێشخستنی بەرهەمهێنانی وزە هەوڵەكان بەفیڕۆ دەچێت، حكومەتی 
كوردستان پێویس������تە پەرەپێدانی بوارەكانی بەرهەمهێنان و پیشەسازی 
پێ������ش بوارەكانی جوان������كاری و كەمالییاتەكان و بگ������رە بازرگانیش 
بخات، وابزانم بودجەی عێراق و كوردس������تان زۆر گەورەیە دەكرێت لە 
س������اڵی 2008دا كەرتەكانی ئابووری و پەروەردەیی و تەندروستی لە 
ریزبەندی پێشەوە دابنێت، ئەمە تەجروبەی ئەو وڵاتانە یە كە بەجەنك 
دا تێپەڕدەبن، لەم روانگەیەوە حەزدەكەم باس������ێكی بۆسنە تان بۆ بكەم 
و دوا گرفتی ئەم دواییەش������تان ب������ۆ روون بكەمەوە، چونكە كوردەكان 
و بۆس������نەییەكان لەزۆر بواردا نزیكن لە یەكتری و كێش������ە ئابووری و 
ئاینی و ئەتەنییەكانی نێوان گەلانی بۆسنەش لە كێشەكانی ناوخۆی 

گەلانی عێراقەوە نزیكە .
بۆسنەی دوای جەنك كە دووچاری شەڕو ماڵوێرانی و جینۆساید 
بۆوەوە، ئێستاكەش بە هۆی ئاسەوارەكانی ئەو شەڕە ناكرێت نەتەوەكان 
كۆمەڵك������وژی ل������ە یاد بكەن و لە ناو بۆسنەش������دا وەكو كوردس������تان 
دەس������تێوەردانی دەرەكی هەیە، وڵاتی بۆس������نە لە س������اڵی نەوەدەكان 
رووبەرووی ش������ەڕێكی كاولكار ب������ۆوە، هۆكارەكەی بەهێزی و گەورە 
بوونی عەسكەرتالییەتی سڕبەكان بوو، كە لەڕێگای سوپایەكی بڕ لە 
چەكەوە دەیانویست دەس������ت بەسەر سەرجەم میللەتانی یوگوسلافیای 

پێشو بگرن، لەم شەڕەدا كەسایەتی 
بژێوی  باری  تێكشكاو  بۆسنەیی 
ژی������ان زۆر داب������ەزی و ئابووری 
بۆسنە داڕما و كۆچ بەرەو وڵاتانی 
ئەوروپای رۆژئاوای پێش������كەوتوو 
..ش������وێنەوارە  كرد  پێ  دەس������تی 
تێكدەرو وێرانكارییەكانی بەس������ەر 
ئابووری بۆسنە تاكو ئەمڕۆ دیارە، 
كاتێكیش ب������ە هاوكاری دەرەكی و 
 1995 س������اڵی  لە  هاوپەیمانەكان 
شەڕ ڕاگیرا، ئەو دەمە بوار رەخسا 
بۆ كاركردن بۆ سڕینەوەی ئاسەوارە 
خراپەكانی جەن������ك، نەك تەنیا بۆ 
بۆ  بەڵكو  بۆس������نەیی  نەت������ەوەی 
كرواتەكان و خودی س������ڕبەكانیش، 
بۆس������نە سێ نەتەوەی بۆسنەیی و 
كرواتی و س������ربی لە خۆگرتووە، 
نێوان س������ێ نەتەوە  ل������ە  كاركردن 
كارێكی ئاس������ان نییە بە تایبەتی 
ك������ە نامتمانەی������ی ل������ە ئاكامی 
كەوتبێتەوە،  ش������ەڕەماڵوێرانەكاندا 
ئ������ەم ش������ەڕانەش پاكگراوەندێكی 

مێژوویی و ئاینی هەیە . 
لە دوای راگرتنی شەڕ بوار بۆ 
ناوچەكەو  رێكخستنەوەی  دووبارە 
هەرێمەكان رەخسا، ئەوە بوو بۆسنە 
دابەش بوو بەس������ەر دوو هەرێمی 
فیدرالی  پارچەیەكی  دا  سەرەكی 
لە  كرواتەكان������ی  بۆس������نەو  ك������ە 

خۆگرتبوو، پارچەیەكی تریش كە سڕبەكانە، هەردوو هەرێم و هەرسێ 
نەتەوەی بۆسنەو كرواتی و س������ڕبی لە چوارچێوەیەكی یەگكرتووی 
فیدرالییەت دا دەژین، س������ەرەتا بەشێوەیەكی باش بەڕێوەدەچوو، بەڵام 
دوای ماوەیەك گرفت روویدا، پێگەوەژیانی س������ێ نەتەوەو سڕینەوەی 
ش������وێنەوارەكانی جەنك كارێكی ئاس������ان نەبوو ئەوكاتیش بێ گرفت 
و كێش������ە نەبوو، ئێستاكەش بوونی كێش������ە لە نێوان كۆسۆفۆو سڕبیا 
كاریگەری لەسەر ئێمەش هەیە، سڕبیا جینۆسایدی كۆسۆفۆییەكانیان 
كردووە، ئاس������ەواری ئەم تاوان������اش وا بە ئاس������انی و چەند دەیەیەك 
ناس������ڕێتەوە، دەركەوتنی بیرۆكەی س������ەربەخۆیی بۆ ئەوە دەگەڕێتەوە 
كە پێكەوە ژیان مەحاڵە بۆیە كۆس������ۆفۆ داوای سەربەخۆیی دەكات، 
سڕبەكانیش كێش������ەیان ناوەتەوەو لە ناوخۆی بۆسنەش دا كە سربەكان 
هەیە كێشەكەش رووبەرووی ئێمەش بۆتەوە، ئەم واقیعە ئەوە دەردەخات 
كە هەرێمەكان و فیدرالییەت كێش������ەكانی چارەس������ەر نەكردووە، ئەمە 
كێشەیەكی مەترسیدارە لەسەر ئابووری شوێنەواری لەسەر كەوتنەوەی 
نامتمانەیی بە بۆس������نەو هەرێمەكەو سەرجەم ناوچەكە دەبێت، چونكە 
س������ەرجەم هاوڵاتییان بە بیزنسكارانیشەوە مەترسی كەوتنەوەی شەڕو 

تیكچونی بارودۆخەكەیان هەیە ..
بەمجۆرە زۆر جار كێش������ەی سیاس������ی و بەرژەوەندی شەخس������ی و 
ئاڵۆزبوون������ی گرفتە ئیتەنی و ئاینیی������ەكان هۆكارێكە بۆ تێكچوونی 
بەرنامەوكاری ئابووری و دیموكراتی لە نێوان نەتەوەكانی وڵاتێك دا.

گرفتی بۆس������نا ئابووری نییە، بەڵكو بۆ ئاس������ەوارەكانی ش������ەڕو 
دەس������ەڵاتی سیاس������ی دەگەڕێتەوە، كێش������ەكان ئەو كات لە سربیاوە 
سەری هەڵدا كە خاوەنی لەش������كرێكی گەورە بوو، دەستتێوەردانی لە 
سلۆفینیاوە بۆ كرواتیاو بۆسنا دەستی پێكرد، ئەودەمە دیكتاتۆر ییەت 

و خۆبەزلزانین كێشەی بۆ هەمووان نایەوە و دۆخەكە تێكچوو .
تەوەرێكی پرس������یارەكانمان تایبەت بوو بە چۆنیەتی دابەش������بوونی 
س������امان و داهات و پەیوەندییەكان 
لەناو یەك وڵاتدا، ش������یهۆفیج لە 
بۆس������ناو  ئەزموونی  روانگ������ەی 
تێگەیش������تن لە واقیعی ئابووری 
وابوو،  پێی  كوردس������تان و عێراق 
ئاڵۆزی  پەیوەندیی������ەكان  راس������تە 
پێوەدی������ارە و دوورنیی������ە لەگرفت 
و كێش������ە، بەڵام مەرج������ە عێراق 
بەش������ێوەیەكی  وكوردس������تان 
رووی  لە  بمێنێتەوە،  یەكپارچەیی 
چونكە  بێت،  فیدرالی  ئیدارییەوە 
عێراق زۆر دەوڵەمەندەو بە پارچە 
پارچە یی لاواز دەبێت و گەندەڵی 
هەرێمە دەوڵەمەندەكان زیاتر دەبێت، 
ب������ۆ نموونە لە بۆس������نە گەندەڵی 
ناراستەوخۆ،  بەش������ێوەیەكی  هەیە 
ئەمەش لەڕێگای دروس������تكردنی 
نهێنی  بە  ك������ە  ئەو كۆمپانیانەوە 
خاوەندارێتی  حكومی  بەرپرسانی 
بازاڕەكان  قۆرخ������كاری  و  دەكەن 
بەرپرس������انی  دەمەی  ئەو  دەكەن، 
حكومی بە شێوەیەكی ناراستەوخۆ 
و راس������تەوخۆ كاری بازرگان������ی 
دەك������ەن و رەچ������اوی بەرژەوەندی 
ناڕەزایەت������ی  ناك������ەن،  گش������تی 
پش������تگوێ  ب������ە  لێدەكەوێت������ەوەو 
كێشەكە  چارەسەركردنی  خستنی 
ئاڵۆزتر دەبێت و بارودۆخەكە تێك 

دەچێت.

وابزانم بودجەی عێراق 
و كوردستان زۆر گەورەیە 
دەكرێت لە ساڵی 2008دا 

كەرتەكانی ئابووری و 
پەروەردەیی و تەندروستی لە 

ریزبەندی پێشەوە دابنێت

نەبوونی وزە یاخود بەرهەم 
نەهێنانی وزە لە كوردستان 
دا گرفتێكی سەرەكی بەردەم 

پەرەپێدانی ئابوورییە

سەلاح خدر كۆنسۆڵی فەخری شانشینی هۆڵەندا لەكوردستانی- عێراق بۆ گوڵان:

 دەكرێت لە كوردستاندا سوود لە ئەزموون و 
شارەزایی ئەو وڵاتانە وەربگرین كە هەنگاوی باشیان لە 

دیموكراسی و گەشەكردن ناوە

س������ەلاح خدر ش������ارەزا لە بواری پەیوەندیی������ەكان و دەرچوون 
كۆلێژی كارگێڕی و ئابوورییە پۆس������تی كۆنس������ۆڵی فەخری 
شانشینی هۆڵەندا لەكوردس������تانی- عێراق پێ بەخشرا، ناوبراو 
لە وەڵامی چەند پرس������یارێكی گۆڤاری گوڵاندا ئاماژەی بە 
چەند بوارێكی تایبەت ب������ە پتەوكردنی پەیوەندییە دەرەكییەكان 
كرد بەتایبەتی لە نێوان هۆڵەندا و كوردس������تاندا، كە ئەو وڵاتە 
دۆس������تێكی كوردە و لە چەندین بۆنەدا هەڵوێس������ت و یارمەتی 
كوردەكانی داوە، ناش������بێت ئەوە لەبی������ر بكەین كە هۆڵەندا تاكە 
وڵاتە بە زۆرەملێ هی������چ پەنابەرێكی كوردی نەگەڕاندۆتەوە، 
ل������ەم دیمانەیەدا هەندێك لە تێڕوانی������ن و بۆچوونەكانی بەڕێزی 

دەخەینەڕوو.

ساڵی2008شاندێكی گەورە 
كۆمپانیاكانی هۆڵەندا 
دەگەنە كوردستان

پەرەپێدانی گشتی لە 
ئەفرادەكانەوە دەست پێ 
دەكات واتە ئەفرادەكان 
خۆیان هەست بەوە 
بكەن كە پێویستییان بە 
گۆڕانكاری هەیە، لەم 
پێناوەشدا خۆیان ماندوو 
بكەن

هۆڵەن������دا  حكوومەت������ی 
پەیوەندییەكی باش������ی لەگەڵ 
بەتایب������ەت  دەرەوە  وڵاتان������ی 
وڵاتانی رۆژهەڵاتی ناوەڕاست 

هەیە، كردنەوەی نووس������ینگەی 
كونس������ۆڵی ئەو وڵاتەش ل������ە پایتەختی 

هەرێمی كوردستان و دەستنیشانكردنی كوردێك بۆ 
ئەو پۆستە بۆ یەكەمین جار، ئەو راستییە دەردەخات كە 

هۆڵەندا بەنیازە ئەم پەیوەندییانە بۆ ئاستێكی باش بەرز بكاتەوە، 
لەم رووەوە ساڵی2008ش������اندێكی گەورە كۆمپانیاكانی هۆڵەندا 
دەگەنە كوردس������تان، ئەمەش بۆ ئەو گۆڕانكاری و پێش������كەوتنە 
دەگەڕێتەوە كە لە كوردستاندا بوونی هەیە، سەقامگیری ئەمنی 
و ئارامی لە كوردس������تاندا، كاریگەری باشی لەسەر پێشكەوتنی 
ئاب������ووری هەب������ووە، ئەم������ڕۆ لە كوردس������تان كێش������ەی لاوازی 
خزمەتگ������وزاری و داڕم������ای ژێرخانی ئاب������ووری و دەركەوتنی 
گەندەڵ������ی بە گرنگترین ئەو گرفتان������ە دادەنرێن كە رووبەڕووی 
هەرێمەكە دەبێت������ەوە، من پێم وایە بەب������ێ یارمەتی و كۆمەكی 
دەرەكی ناكرێت بەسەر ئەوكێشە وگرفتانەدا زاڵ بین، بۆیە سوود 
وەرگرتنی لە ئەزموون و ش������ارەزایی بیانی پێویستە ئەنجامدانی 
ریفۆرمی ئابووری پێویس������تی بە دەس������كاریكردنی هەیە، لە زۆر 
بواری وەكو یاسایی و تەشریعاتە ئابوورییەكان و گۆڕانكاری لە 

عەقڵيیەت و فەرهەنگی ئابووری كۆمەڵگا.
ئابووری هەرێمی كوردس������تان لە هەموو كات زیاتر پێویستی 
بە بەگەڕخستنی وەبەرهێنان هەیە لە بواری نەوت و پشەسازی، 
ئەم������ەش لە رێ������گای گەورە كۆمپانی������ا بیانییەكان������ەوە ئەنجام 

دەدرێت.
ت������ری  تەوەرێك������ی 
تایبەت  پرس������یارەكانمان 
بوون بە دەوڵەمەندكردنی 
هۆش������یاری  ئاس������تی 
مەعریف������ی،  س������ەرمایەی  و 
كۆنسۆڵی فەخری هۆڵەندا لە كوردستان 
پێ������ی وابوو بەبێ زیادكردنی خولەكانی مەش������ق و 
راهێنان و پەرەپێدان بە تواناكانی ئەفرادەكان ناكرێت بە هاوشێوەی 
بەرەوپێش������چوونی ئابووری و زانیاری جیهان هەنگاو بنێین، لەم 
روانگەیەوە پەرەپێدانی گشتی لە ئەفرادەكانەوە دەست پێ دەكات 
وات������ە ئەفرادەكان خۆیان هەس������ت بەوە بكەن كە پێویس������تییان بە 
گۆڕانكاری هەیە، لەم پێناوەشدا خۆیان ماندوو بكەن، لەسەرجەم 
بوارەكاندا گرنگی ب������ە پەرەپێدانی مەعریفی و دەوڵەمەندكردنی 
فەرهەنگی هەیە سەبارەت بە دیاردەی گەندەڵی بەڕێز لەمبارەیەوە 
گوت������ی: گەندەڵی دیاردەیەكی جیهانییە و بەڕێژە و ش������ێوازی 
جیاواز لە وڵاتان������دا هەیە، ئەركی حكوومەتەكان كە رووبەڕووی 
ئەم دیاردەیە ببنەوە، پێویس������تە یاس������ا و دام������ودەزگای لێهاتوو 
رووبەڕووی دیاردەیی گەندەڵ������ی ببنەوە كە زیانی بە وەبەرهێنان 
و گەشەسەندنی ئابووری دەگەیەنێت، بەمجۆرە ئەو راستییەمان 
بۆ دەردەكەوێت كە حكوومەتی هەرێم ريزبەندییەك بۆ بەرنامە و 
كاری خۆی لە 2008دا دابنێت و، رەچاوی خواستە و پێداویستی 
هاووڵاتیانیش بكات، دەكرێت لە 2008دا س������وود لە ئەزموون و 
ش������ارەزایی بیانی و ئەو وڵاتانە وەربگرن كە هەنگاوی باش������یان 

بەرەو دیموكراسی وگەشەكردن ناوە.

ئابووری هەرێمی كوردستان لە 
هەموو كات زیاتر پێویستی 
بە بەگەڕخستنی وەبەرهێنان 

هەیە لە بواری نەوت و 
پشەسازی

لە 2008دا سوود لە ئەزموون 
و شارەزایی بیانی و ئەو 

وڵاتانە وەربگرن كە هەنگاوی 
باشیان بەرەو دیموكراسی 

وگەشەكردن ناوە


